
Məqalədə insanın “öz boyu hündürlüyündən” səth üzərinə yıxılması zamanı kəllə sümüklərində meydana 

çıxan sınıqlara səbəb olan amillərin qiymətləndirilməsi məqsədilə aparılmış tədqiqatın nəticələri əks 
etdirilmişdir. Tədqiqat işində 2006-2023-cü illər ərzində Bakı şəhəri üzrə 190 zərərçəkmiş şəxsin “öz boyu 
hündürlüyündən” səth üzərinə yıxılması halları araşdırılmışdır. Zərərçəkmiş şəxslər 6 yaş qrupuna 
bölünmüşdür: <20, 20-29, 30-39, 40-49, 50-59 və ≥60 yaş. “Öz boyu hündürlüyündən” yıxılanlardan 65 
nəfərdə (34,21%) kəllə sümüklərinin sınıqları aşkar edilmişdir və bunlardan 58 nəfər (89,23%) ölmüşdür. 
Ölən şəxslərin əksəriyyəti (65,52%) küçədə və bədənin yan səthləri üzərinə yıxılanlardır (46,55%). Eyni 
zamanda, ölənlərdən 56 nəfərdə (96,55%) kəllədaxili zədələnmə aşkar edilmişdir. Bu da kəllə sümüklərinin 
sınıqları zamanı ölüm faizinin yüksək olmasının kəllədaxili zədələnmələrlə əlaqədar olduğunu göstərir.  

Ölümlə nəticələnən xəsarətlərin təxminən 

40%-ni hündürlükdən yıxılmalar təşkil edir. 
Onlar letallıq dərəcəsinə görə avtomobil xəsa-
rətlərindən sonra ikinci yeri tutur. Yıxılmalar 
nəticəsində törənən xəsarətlər çoxsaylı və poli-
morfik zədələnmələrlə xarakterizə edilir [1-4]. 

Hündürlükdən yıxılmalar, xüsusən də, “öz 
boyu hündürlüyündən” səth üzərinə yıxılmalar 
müxtəlif travmaların, xüsusilə də, kəllə-beyin 
travmalarının əmələ gəlməsinə və inkişafına 
səbəb olur. Kəllə-beyin travmaları orqanizmdə 
müxtəlif patoloji proseslərin formalaşması üçün 
təkan rolu oynayır, eləcə də mövcud xəstəlik-
lərin gedişini daha da dərinləşdirir. Belə hal-
larda yıxılmaların növü, xarakteri, istiqaməti, 
xəsarətin başvermə yeri, xarici təsirlərin olub-
olmaması, habelə zərərçəkmişin yaşı, cinsiyyəti, 
çəkisi, boyu, əsasən də, məhkəmə-tibbi eksper-
tiza sahəsində travmaların morfoloji xüsusiy-
yətləri kompleks şəkildə qiymətləndirilməlidir.  

Ədəbiyyat mənbələrində yıxılmalar zamanı 
baş verən travmaların morfologiyasının və bio-
mexanikasının araşdırılmasına çoxsaylı tədqiqat 
işləri həsr edildiyinə baxmayaraq, kəllə-beyin 
travmalarının gedişində və inkişafında, habelə 
patogenetik mexanizmlərinin formalaşmasında 
yıxılmaların, xüsusən də, “öz boyu hün-

dürlüyündən” səth üzərinə yıxılmaların rolunun 
öyrənilməsi çox böyük maraq doğurur [5-7].  

Tədqiqatın əsas məqsədi “öz boyu hün-
dürlüyündən” səth üzərinə yıxılmalar zamanı 
kəllə sümüklərində sınıqlar əmələ gəlməsinə 
səbəb olan amillərin təhlilindən və müqayisəli 
qiymətləndirilməsindən ibarətdir. 

Tədqiqatın material və metodları. Tədqiqat işi-
nin əsas obyekti canlı şəxslərin və meyitlərin məh-
kəmə-tibbi ekspertizası, ilk növbədə, bədən xəsarət-
lərinin hansı şəraitdə baş verməsi ilə bağlı hüquq-
mühafizə orqanları və məhkəmə ekspertləri tərəfin-
dən verilən etibarlı məlumatlar  olmuşdur. Bütün 
hallarda hüquq-mühafizə orqanları ilə birgə xəsarət-
lərin səbəblərinin ətraflı təhlili aparılmışdır. “Öz bo-
yu hündürlüyündən” səth üzərinə yıxılan 190 zərər-
çəkmişin şəxs haqqında məlumatlar təhlil edilmişdir. 
Zərərçəkmişlər <20 (22 nəfər), 20-29 (44 nəfər),  
30-39 (15 nəfər), 40-49 (40 nəfər), 50-59 (34) nəfər 
və ≥60 yaş (35) nəfər olmaqla 6 qrupa bölünmüşdür. 
Tədqiqat üçün 2006-2007-ci illərdə Bakı şəhəri üzrə 
ölümlə nəticələnən və ölümcül olmayan xəsarət 
halları seçilmişdir. Şübhəli hallar (şahidlərin ifadələri 
və ya digər məlumatlar əsasında xəsarət hallarını 
müəyyən etmək mümkün olmadıqda) onlar sonrakı 
təhlillərdən çıxarılmışdır. 

Tədqiqat zamanı zərərçəkmişlərin cinsiyyəti, 
yaşı, çəkisi, boyu, xəsarətin baş verdiyi məkan, yı-
xılmanın istiqaməti və səbəbi, xəsarətlərin nəticələri 

də daxil olmaqla retrospektiv məlumatların statistik 
təhlili aparılmışdır. Kəllə tağı sümüklərinin sınıqları 
şərti 2 kodu, kəllə tağı sümüklərinin kəllə əsası 
sümüklərinə qədər davam edən sınıqları şərti 3 kodu 
ilə, xəsarətin olmaması isə 0 – şərti kodu ilə 
qiymətləndirilmişdir.  

Tədqiqatın nəticələri və onların müza-
kirəsi. Aparılan tədqiqat zamanı “öz boyu 
hündürlüyündən” səth üzərinə yıxılanlardan 65 
nəfərdə (34,21%) kəllə sümüklərinin sınıqları 
aşkar edilmişdir. Kəllə sümüklərinin sınıqları 
aşkar edilən 65 nəfərdən 54-ü kişi (83,08%), 11-
i (16,92%) isə qadın olmuşdur.  

Yaş xüsusiyyətlərinə görə aparılan təhlillər 
göstərir ki, kəllə sümüklərinin sınıqlarına məruz 
qalmış şəxslərdən 6-sı (9,2%) <20 yaş qrupuna, 
13-ü (20,0%) 20-29 yaş qrupuna, 6-sı (9,2%) 
30-39 yaş qrupuna, 12-si (18,5%) 40-49 yaş 
qrupuna, 13-ü (20,0%) 50-59 yaş qrupuna və 
15-i (23,1%) ≥60 yaş qrupuna aiddir. Məlum 
olmuşdur ki, kəllə sümüklərinin sınıqları <20 və 
30-39 yaş qruplarında nisbətən az (9,2%), yaşı 
60-dan artıq olan şəxslər qrupunda isə ən çox 
aşkar edilir. 

Tədqiqat zamanı məlum olmuşdur ki, yıxıl-
malar zamanı xəsarətlərin, o cümlədən kəllə 
sümüklərinin sınıqlarının baş verməsinə səbəb 
olan amillərdən biri də bədən kütləsi indeksidir. 
Alınan nəticələrə görə xəsarət alanların əksəriy-
yəti – təxminən 52,30%-i (34 nəfər) artıq bədən 
kütləsinə malik insanlardır. Bu isə, artıq bədən 
kütləsi ilə baş vermiş xəsarətlərin nəticəsi ara-
sında düz asılılıq olduğunu göstərir. Normal 
bədən kütləsi və piylənməsi olan şəxslər, uyğun 
olaraq 30,80% (20 nəfər) və 16,90% (11 nəfər) 
təşkil edir. Piylənməsi olan şəxslər arasında 
xəsarətalma göstəricisinin aşağı olması onlarda 
hərəki aktivliyn müəyyən dərəcədə az olması ilə 
izah edilə bilər.  

Zərərçəkmişlərin boyunun hündürlüyünün 
də xəsarətlərin ağırlıq dərəcəsinə təsiri araşdırıl-
mışdır. Müəyyən edilmişdir ki, boy hündürlüyü 
artdıqca, zədələnmə ehtimalı daha da artır. 
Yalnız 2 nəfərin (uyğun olaraq, boy hündürlüyü 
180 sm və 162 sm) kəllə sümüklərində sınıq 
aşkar edilməməsinə baxmayaraq hər iki şəxs 
kəllədaxili zədələnməyə məruz qalmış və həya-
tını itirmişdir. 

Tədqiqatın gedişində kəllə sümüklərinin 
sınıqları ilə yanaşı, kəllə sınıqları ilə eyni vaxtda 
törənən digər xəsarətlərin başvermə tezliyi 
öyrənilmişdir. Apardığımız tədqiqatlar nəticə-
sində müəyyən edilmişdir ki, kəllə sümüklərinin 

sınıqları olan zərərçəkmişlərdən 56 nəfərdə 
(86,2%) kəllədaxili zədələnmə, 19 nəfərdə 
(29,2%) yuxarı ətrafların sınıqları, 13 nəfərdə 
(20,0%) aşağı ətrafların sınıqları, 10 nəfərdə 
(15,4%) gövdə sümüklərinin sınıqları və 6 nə-
fərdə (9,2%) isə daxili orqanların zədələnməsi 
aşkar edilmişdir. Zərərçəkmişlərin 86,2%-də 
kəllədaxili zədələnmə aşkar edilmişdir.  

“Öz boyu hündürlüyündən” səth üzərinə 
yıxılma nəticəsində kəllə sümüklərinin sınıqları 
törənmiş şəxslərdə digər (müştərək) zədələn-
məlrin sayı aşağıdakı kimi olmuşdur:    

‒ kəllədaxili zədələnmələr:  56 nəfər 
(82,60%); 

‒ yuxarı ətraf sümüklərinin sınıqları: 19 
nəfər (29,23%); 

‒ aşağı ətraf sümüklərinin sınıqları: 13 nəfər 
(20,0%); 

‒ gövdə sümüklərinin sınıqları: 10 nəfər 
(15,38%); 

‒ daxili orqanların zədələnməsi: 6 nəfər 
(9,23%); 

‒ ölənlər: 58 nəfər (89,23%); 
‒ sağ qalanlar: 7 nəfər (10,77%). 
Məhkəmə-tibbi ekspertiza baxımından yıxıl-

malar zamanı böyük əhəmiyyət kəsb edən 
amillərdən biri də yıxılmaya səbəb olan kənar 
müdaxilənin (təsirlərin) olub-olmamasıdır. Əldə 
etdiyimiz məlumatların təhlili göstərir ki, kəllə 
sümüklərinin sınıqları olan zərərçəkmişlərdən 
18 nəfərdə (27,69%) yıxılmanın səbəbi kənar 
müdaxilə olmuşdur, 47 nəfərdə (72,31%) isə 
spontan (kənar müdaxilə olmadan) yıxılma 
qeydə alınmışdır.  

Xəsarətlərin törəndiyi məkana dair məlumat-
lardan aydın olur ki, xəsarət alanların 16-sı 
(24,62% evdə, 38-i (58,46%) küçədə və 11-i 
(16,92%) iş yerində yıxılanlardır. Göründüyü 
kimi, zərərçəkmişlərin – kəllənin sınıqları olan 
şəxslərin əksəriyyəti (58,46%) küçədə yıxılaraq 
xəsarət alanlardır. Bu bəzi müəlliflərin fikirləri 
ilə müvafiq gəlmir [7,8]. 

Biz kəllə sınıqlarının rastgəlmə tezliyinin 
yıxılmanın istiqamətindən asılılığını da araş-
dırmışıq. Xəsarət alan şəxslərdən 22 nəfər önə, 
27 nəfər yanlara (sağa və sola), 16 nəfər isə 
arxaya yıxılmışdır. Beləliklə, ən az arxaya, daha 
çox isə yanlara yıxılma müşahidə edilmişdir.  

“Öz boyu hündürlüyündən” yıxılmalar za-
manı vacib olan əsas məqamlardan biri xəsa-
rətlərin nəticəsinin tədqiqi olmuşdur. Zərərçək-
mişlərin sağqalma tezliyinin tədqiqi zamanı mə-

lum olmuşdur ki, kəllə sümüklərinin sınıqları 
olan şəxslərin 89,23%-i (58 nəfər) ölmüşdür. 
Yalnız 7 nəfər (10,77%) sağ qalmışdır. Alınmış 
rəqəmlərin təhlili göstərir ki, kəllə sümüklərinin 
sınıqları olan şəxslərin əksəriyyəti müştərək 
travmalar, o cümlədən kəllədaxili travma al-
mışdır. Bu isə ölüm faizinə təsir edən əsas amil-
lərdən biridir. Digər tərəfdən, müəyyən edil-
mişdir ki, “öz boyu hündürlüyündən” yıxılan-
lardan 65 nəfərdə (34,21%) kəllə sümüklərinin 
sınıqları aşkar edilmişdir və bunlardan 58 nəfər 
(89,23%) ölmüşdür. Ölən şəxslərin əksəriyyəti 
(65,52%) küçədə və bədənin yan səthləri üzə-
rinə yıxılanlardır (46,55%). Eyni zamanda, 
ölənlərdən 56 nəfərdə (96,55%) kəllədaxili 
zədələnmə aşkar edilmişdir. Bu da kəllə sümük-
lərinin sınıqları zamanı ölüm faizinin yüksək 
olmasının daha çox kəllədaxili zədələnmələrlə 

(beyinin, beyin qişalarının və damarlarının 
zədələnməsi) əlaqədar olduğunu göstərir.  

Beləliklə, zərərçəkmişin yaşı, cinsiyyəti, 
bədən kütləsi, boyunun hündürlüyü, habelə 
zədələnmənin baş verdiyi məkan, yıxılma 
anında başın təmas etdiyi səthin xüsusiyyətləri 
və başın kinetik enerjisi, eyni zamanda kəllə-
beyin travmalarının xarakterik xüsusiyyətləri 
zədələnmənin – xəsarətlərin ağırlıq dərəcəsini 
və nəticəsini (ölüm və sağqalma) müəyyən edən 
əsas faktorlardır. Bu faktorların nəzərə alınması 
məhkəmə-tibbi ekspertlərinin insanın “öz boyu 
hündürlüyündən” səth üzərinə yıxılması zamanı 
meydana çıxan kəllə-beyin xəsarətlərinin baş 
vermə mexanizmləri və şərtləri ilə bağlı verdiyi 
nəticələrin obyektivliyini əhəmiyyətli dərəcədə 
artıra bilər. 

СУДЕБНО-МЕДИЦИНСКИЕ АСПЕКТЫ ПЕРЕЛОМОВ ЧЕРЕПА ПРИ ПАДЕНИИ  

С ВЫСОТЫ «СОБСТВЕННОГО РОСТА» НА ПЛОСКОСТЬ 
 

M.О.Бунятов, Г.А.Гусейнова 
Кафедра судебной медицины Азербайджанского медицинского университета, Баку, Азербайджан 

 
Резюме. В статье произведена оценка и сравнительный анализ факторов, вызывающих переломы 

черепа, возникающие при падении человека из положения «стоя» (с высоты собственного роста) на 
поверхность. В исследовательской работе были расследованы случаи падения на поверхность «с 
высоты собственного роста» 190 пострадавших в возрасте от 1 до 85 лет в городе Баку в течение 
2006-2023 годов. Пострадавшие были распределены на 6 возрастных группах: <20, 20–29, 30–39,  

40–49, 50–59 и ≥60 лет. Переломы черепа обнаружены у 65 человек (34,21%) из тех, кто упал с 
высоты «собственного роста», а 58 человек (89,23%) погибли. Большая часть погибших (65,52%) 
упала на улице и на боковые поверхности тела (46,55%). При этом у 56 погибших (96,55%) были 
внутричерепные повреждения. Это показывает, что высокий процент смертности при переломах 
черепа связан с внутричерепными повреждениями. 

 
 

FORENSIC MEDICAL ASPECTS OF SKULL FRACTURES CAUSED BY A FALL  
FROM A HEIGHT OF THE “OWN HEIGHT” 

 
M.O.Bunyatov, G.A.Huseynova 

Department of Forensic Medicine, Azerbaijan Medical University, Baku, Azerbaijan 
 

Summary. The article presents an assessment and comparative analysis of the factors causing skull 
fractures resulting from a person falling from a standing position (from the “own height”) onto a surface. The 
research examined cases of falls onto a surface "from their own height" of 190 injured individuals aged 
between 1 and 85 years in the city of Baku during the years 2006-2023. The victims were divided into 6 age 
groups: <20, 20–29, 30–39, 40–49, 50–59, and ≥60 years. Skull fractures were found in 65 people (34.21%) 
of those who fell from “own height”, and 58 people (89.23%) died. Most of the deceased (65.52%) fell on 
the street and on the sides of the body (46.55%). At the same time, 56 deceased (96.55%) had intracranial 
injuries. This shows that a high percentage of mortality in skull fractures is associated with intracranial 
injuries. 

